Шернур районысо образовательный учрежденийлаште этнокультурный образованийын рольжо.
Поро кече уна-влак! Поро кече Шернур районышто илыше марий–влак!
Районысо образований полка этнокультурный образованийым Россий Федерацийын, Марий Эл республикын конституцийыштлан, образований нерген, йылме-влак законлан, Марий Эл Республикысе национальный образовательный концепцийжылан энертен илышыш пурта.
Шуко йылман да шуко культуран районыштына самырык енын кулешан этнокульнурный образованийым налмаштыже да чын гражданский позицийыш шумаштыже районысо целевой программа полша (Развитие образования района на 2011-2015 годы).
Шочмо марий йылмым, культурым вияндымаш йочасад гычак туналеш. Еш коргысо йулам палымым, йылме дене яндарын кутырен моштымым, дошкольный учреждений-влак тун задачылан шотлат.

Районышто 16 образовательный учреждений дошкольный программе ден пашам ышта. Кандашыштыже тунемме процесс марий йылме дене эрта. Моло йоча садыштыже 3 ияш ийготан-влак дене  арняште  2 гана марий йылме занятий лиеда.
Чылажге районышто 7 ияш марте 1044 йоча уло, тушеч марий – 727(71%), руш -282, суас – 2, армянин – 1, чечен -1, удмурт – 1, аварец -1.

Шочмо марий йылме дене воспитанийым 172 йоча налеш. А кугыжаныш марий йылме дене занятий 600 икшывылан пуалтеш, тидыже 57% шуэш (чыла дошкольный учрежденийысе йочам налат гын).

Шернурысо шымше номеран йоча садыште («Сказка») муниципальный кукшытышто экспериментальный площадка почылтын: «Языковое погружение – метод изучения марийского языка». 

Этнокультурный образованийым да воспитанийым шуараш йоча садыште чыла условий ышталтын. Поселкысо садлаште марий кабинет - влак улыт, тушто марий йылме дене учебный пособийым, художественный литературым, дедактический модыш – влакым, марий калыкын историйже да культурыж нерген материалым муаш лиеш. Занятийлаштат национальный темым кумдан кучылтыт. Йоча-влак шочмо кундемысе янлык, кушкыл туня дене палыме лийыт, шочмо верым йораташ тунемыт, марий калык йомакым лудыт, почеламут ден мурым тунемыт. Кугу вер марий калык  модышлан, йомак–влакым модын ончыктымашлан ойыралтеш. «Уярня», «Шорыкйол», «Кугече» марий калык пайрем-влак эртаралтыт.
Йоча сад-влак интерьерышкыштат марий шулышым пурташ тыршат. Марий уголок-влакым кажне дошкольный учрежденийыште ужаш лиеш, куштыжо тошто да кызытсе марий тур дене палыме лийят, сурт коклаште кучылтмо арверым ужат. Тидыже кугезе коча-кован илышышт, йулашт, культурышт дене палымым ышташ полша.

Районысо школлаште 2011-2012 тунемме ийын  2402 йоча шинчымашым поген. Тышеч  1966 тунемше марий (82%).
Этнокультурный образований да воспитаний шочмо марий йылмым да культурым арален кодаш виктаралтын. Учебно-воспитательный прцессын чыла областьшымат авалта: ешартыш образованийым пуымаштат, внеклассный воспитательный пашамат, тунеммашымат. Районысо 15 общеобразовательный учрежденийыште региональный компонент учебный планыш пурталтын.

Шочмо марий йылмым - 958 (48,7% - 11 школ), государственный марий йылмым – 1046 (43, 5% - 5 школ), марий элын историйжым да культурыжым – 2039 йоча тунемеш.
Тунемме процессым эртараш школлаште учебник ситышын уло, туге гынат республикыште у учебно-методический пособий-влак школлан эре лектын шогат. Тиде пашаште мемнан районышто пашам ыштыше туныктышо-влакат тыршат. (Вшивцева Л.А. – Лажъял кыдалаш школ, Никитина Ю.М. – Мустай кыдалаш школ, Рыбакова С.Ф. – Шудымарий основной школ)
Кызытсе жап кукшо квалификациян туныктышым йодеш, мемнан районат тиде йодмаш деч шенгелан огеш код. 14 общеобразовательный учрежденийыште шочмо марий йылмым, литературым, кугыжаныш марий йылмым -17, ИКН предметым – 15 туныктышо туныктат. Этнокультурный образований дене туныктымо квалификацийым кугемдаш Марий образований институт полша.

Туныктышын лумжым, але вес семын, престижшым,  профессиональный мастарлыкым тергыше, конкурс-влак нолтат.

· «Образований» национальный проект почеш «Российын эн сай туныктышыжо» конкурсышто марий йылмым да литературым туныктышо-влак лектыныт: Рычкова Д.М. (Марисола школ, 2006 ий); Игнатьева С.С.(Дубники школ, 2008 ий); ИКН предметым туныктышо Александрова Тамара Ник-на (Марисола школ, 2007 ий).
· Республика кукшытышто эртыше «Эн сай марий йылмым туныктышо» конкурсышто шке вийыштым Кукнур кыдалаш школын туныктышыжо, Алмаматова Л. И. (2010 ий), Шернур 1-ше номеран школлын туныктышыжо Л.В. Волкова(2011 ий) тергеныт.
· XI гана Россий кукшытышто эртыше, турист да краевед-влаклан полеклалтше, методический материал конкурсышто Мустай кыдалаш школын туныктышыжо, Никитина Ю.М., 1-ше верым налын.

· Шернурысо 2-шо номеран школын ИКН предметым туныктышыжо, М.И.Москвина, районысо «Самый классный классный » конкурсышто сенышыш лектын.

· Районышто эртаралтше «Музейыште урок» конкурсышто Казанский кыдалаш школын ИКН туныктышыжо, Купсольцева Светлана Петровна, эн сай сай методический разработкым ончыктен.

· Республика кукшытышто эртыше, краеведений дене эн сай разработка конкурсышто йоча усталык портын методистше, Глазырина А.И. «Обычаи и обряды моего народа» сборникше дене 1-ше верым налын.
· Лажъял да Мустай кыдалаш школ-влак 2011 ийыште республика кукшытышто эртыше «Лучшее образовательное учреждение – этнокультурный центр» конкурсышто шке вийыштым тергеныт. Лажъял кыдалаш школ «Лучшая школа – этнокультурный центр с родным (нерусским) языком обучения» номинацийыште сенен.

Нине кок школыштат 2011 ий гыч этнокультурный образований дене муниципальный площадка пашам ышта. Проект 3 ий шуйнаш туналеш. Проектын тун цельже: традиционный марий культурылан, историйлан энертен школ пелен этнокультурный площадкым ышташ. Тышке туныктышо, тунемше, ача-ава-влакым иктеш чумырен, шуко курым дене арален кодымо йуланам, культурынам, йылмынам умбакыже шымлаш, виянден колташ, илышыш пурташ; самырык еным, ончыкылык выпускникым тидлан кумыландаш.
Мемнан районысо школ-влак районышто веле огыл, республика кукшытыштат шке мастарлыкыштым ончыктат. 6 апрельыште, Лажъял кыдалаш школышто «Определяющая роль этнокультурного воспитания обучающихся в условиях сельской школы» семинар эрташ туналеш.
          Марий йылмым, литературым, ИКН предметым туныктышо-влаклан кора районышто марий йылмым, йулам арален кодымаште кугу паша ышталтеш. Йоча-влак дене шуко конкурс, пайрем, научно-практический конференций – влакым эртарат.

«Шочмо марий  кундемем», «Еш архив», «Наукышко икымше ошкылем» проект дене слет да конференцийлаште выступатлат. «Самырык тукым», «Пеледше тукым» конкурслаште йоча-влакын творчествылан шуман улмышт рашемдалтеш. Самырык юнкор-влакын возымышт «Шернур вел», «Край Сернурский» районный, «Ямде лий» республиканский газетлаште, «Кече» журналыште савыкталтеш.
Кажне ийын муниципальный да региональный кукшытышто олимпиада-влак эртат. Тыште мемнан тунемше-влак кукшо шинчымашым ончыктат.

Йулашке пурышо «Марий тиште кече», «Марий талешке кече» районысо школлаште кажне ийын пайремлалтеш.

2009 ий Йыван Кырлан лумжо дене кылдалте. Тиде поэтын да киноактерын курымаш юбилейжым районысо кажне школышто палемдышт. «Йыван Кырла лудмаш» икымше  республиканский научно-практический конференцийым районышто эртарыме. Тиде мероприятийым эртарен колтымаште, районысо марий йылмым туныктышо-влакын надырышт кугу. Йыван Кырлалан полеклалтше, ече дене танасымаш, Марисола кундемыште кажне ийын эрта. (Тений 23 мартыште эрта).
2009 ийыштак икымше гана районышто эртыше, «Калыкемын йулаже» фестивальыште 15 творческий коллектив марий, руш, татар калыкын пайрем йулаштым модын ончыктен. Тиде ийынак, август тылзыште Шернур районын самырык краевед-турист – влакышт Всероссийский слетышто 2 верым налыныт.
2010 ийыште Лажъял школын – 125 ияш, Кукнур школын 140 ияш лумгечыштлан полеклалтше пайрем-влакым эртарыме.
Марий калыкын автономийжым ыштымылан 90 ий темме лумешат, идалык мучко шуко мероприятий каен шоген. 2010 ийын Мустай кыдалаш школ «Еш архив» республиканский конкурсышто 1 верым налын, «Край родной марийский» шымлымаш паша дене 2-3 верыш лектын.
2011 ий – Дмитрий Орайын юбилейжым пайремлыме дене ойыртемалте. Тиде лумло писательым шарнаш, Летник основной школышто, шуко уна погынен ыле.

Районысо школлаште проектный пашам виктарен колтымылан кора, лумло поэт да писатель - влак, шочмо кундем нерген мультемедийный ресурс пойдаралтеш.

Иктешлен, иктым палемдаш лиеш. Марий йулам, культурым вияндымаште Шернур районысо туныктышо-влак лым лийде тыршат. Туныктышо – влакын тыршен, уло чон дене пашам ыштымышт самырык тукымлан кумыландыше вий.
Туге гынат, тынар шуко пашам ыштен шогымо жапыштак, чаманен каласаш логалеш, нелылыкат шуко уло.

· Теве Марисола кыдалаш школ ятыр самырык авторым куштыш. Нуно варажым палыме писатель лийыч. Пытартыш жапыште ятыр школышто сылнымут кружок-влак пашаштым луштарышт. Тиде пашам ылыжтен колташ илыш, шочмо сылнымутын ончыкылыкшо нерген шонымаш йодеш. Садлан юнкор- влак дене пашам виянден колтыман.
· Вес кугу йодыш – тиде шомо марий йылмым тунеммаш. Тиде проблема, тачысе кечылан, район кукшытышто веле огыл, тыгак республика кукшытыштат нолталтын. Молан ял гыч поселкыш тунемаш толшо, марий ача-аван йочаже, государственный марий йылмым тунем шинча? Поселкысо школлаште шочмо марий йылме дене класс-влакым почмашым, марий калыкын ончыкылыкшо йодеш. Кугезе курымла дене кылдалт толшо кылым кызыт курлына гын, марий калыкын ончыкылыкшо лиеш мо? 
· Учебно-методический пособийым лукмаш – образованийыште вес кугу проблема. Ученый – влакын, издательствын пашашт – школлан жапыште кулешан учебно-методический пособийым пуэн шогаш. Но, чаманаш кодеш, тиде паша начаррак каен шога. Учебник-влак эше ситат гын, туныктышылан пашам ышташыже методический пособий-влак моткоч тошто улыт, але лийынжат огытыл.  

Кажне туныктышо шочмо йылмын, литературын, культурын кулешлыкшым раш пала. Но 2011 ийыште ача-ава-влак коклаште эртарыме анкетирований почеш каласаш лиеш: чыла ача-ава национальный культурылан, йылмылан кумыландымашым кулешлыклан ок шотло. Садлан, образовательный учрежденийлаште ача-ава коклаште этнокультурный образованийын кулешлыкше нерген  умылтарымаш пашам нангаен шогыман.

Тиде пашам школ верысе вуйлатыше  орган, мер организаций-влак дене пырля гына кулеш уровеньыште виктарен колтен кертеш

Икманаш, туныктышо-влакым ончыкыжым эше шуко паша вуча. Нуно калыкын ушанжым шукташ, поро чонан, пашам йоратыше ушанле тукымым кушташ шонымо кумыл дене илат.
